
Abstract: 

Ahmad Nadeem Qasmi, a literary giant in the Urdu world, shone as a multifaceted genius – a 

poet, storyteller, editor, and critic. His life was a testament to literary dedication, marked by 

sixteen exceptional short story collections and ten acclaimed volumes of poetry, all cherished 

by discerning readers. Qasmi's stories, steeped in social awareness, navigate through a 

spectrum of themes – societal conflicts, class struggles, the human condition, the dark side of 

progress, feudalism's pitfalls, amorous encounters, and the repercussions of partition and 

migration. Notably, his narratives stand out by seamlessly integrating post-natural elements, 

psychological intricacies, and the portrayal of his unique life experiences, elevating his 

storytelling beyond mere representation. His creative flair and inherent power infused his 

themes with exquisite diversity, while a steadfast commitment to humanism permeates his 

work, making his stories a resonant exploration of human experience۔ 

، نفسیاتی حقیقت نگاری بدرجہ اتم نظر آتی  ہے۔ ان سب کا تعلق کہیں نو آبادیات سے جڑتاہے، کہیں مابعد نوآبادیات سے مصائب کی

کہیں جدیدیت سے اور کہیں مابعد جدیدیت سے۔یوں یہ کہنا بےجا نہ ہوگا کہ ان کی افسانہ نگاری میں تخلیقی وفو ر ، قدرت کی خاص 

ہاں موضوعی بو قلمونی اور تنوع بہت واضح دکھائی دیتا ہے۔اس ضمن میں وہ نمائشی روشن خیالی اور غیر ودیعت تھی اور اسی سبب ان کے 

 سے دور رہتے ہیں۔ 

ی

تت سی
ک
تضروری مار

 قائم رہا اور سے کے حقائق غالب رہی جس کے سبب ان کے افسانے کا تعلق زندگیپر انسان دوستی فکراحمد ندیم قاسمی کی  کل  

ان کی   سے دوررہے اورد اخذ کرکے احسن انداز میں افسانوں میں نبھاتے رہے۔ اسی سبب ان کے افسانے تجریدمواسے  وہ اسی  رس

 آنچ محسوس  کےد ل کیبنت میں رومانویت اور ترقی پسندیت دونوں مظاہر ہاتھ میں ہاتھ ڈالے چلتے نظر آتے ہیں اورقاری مصنّف

زیاد   انجذاب کا مادہمیںن کے مزاج اقاسمی ان دونوں ہی تحریکوں سے وابستہ رہے  لیکن  کرکے اپنا دل پگھلتا محسوس کرتا ہے۔  احمد ندیم

یجاد کیا۔ اس ضمن ازِ نگارش ہ تھا اس لیے کسی ایک دبستان کے نمائندہ نہ بنے بلکہ ان دونوں دبستانوں کے انسلاک سے ایک جد ا طر

ت آتےہیں  :پروفیسر فتح محمد ملک یہ کہنے میں راہِ مستقیم پر نظرمیں 

دگار یالیب میں "احمد ندیم قاسمی نے رومانوی حقیقت نگاری اور ترقی پسند حقیقت نگاری کے اسا

 اقت پسندیکہانیاں لکھنے کے بعد اس اسلوب خاص میں کمال حاصل کیا جسے خود انھوں نے صد

ت(۱) کےنام سے موسوم کیا ہے۔ "

نمبر پر موجود ہےجس تک آتے آتے ان کا فکری  یں"بازارِ حیات " گیارھواحمد ندیم قاسمی کے افسانوی مجموعوں میں سے ت

کیا ئع اردو، لاہور کی جانب سے شا ء میں ادارہ فروغ۱۹۵۹یہ مجموعہ  ارتقا، قلم پر گرفت اور اسلوب کی پختگی نکھر کر سامنے آچکی تھی۔

وجود بہترین ہونے کے با ،رومانویت کے تڑکے  اور غیر تجریدییہ افسانے روایت کی جڑت جس میں  کل تیرہ افسانے شامل ہیں۔،گیا

  کے حامل ہیں۔ان میں کچھ علامات زندہ انسانوں سے جڑی ہیں، کچھ جانوروں سےاور کچھ بے جان

ی

ت

ی

نچہ"پرمیشر چنااشیا سے۔  علام

 د پسندی  اور خودر ، سخت خوتانیثی اظہاسنگھ" میں تقسیم  لاینحل نفسیاتی و معاشرتی مسائل کی علامت،"ست بھرائی" میں ست بھرائی  

،" زلیخا" ل کی علامتجب کہ اس کے والدین لازوال محبت کی علامت،" موچی"میں جوتاطبقاتی کشمکش اور استحصا، غرضی  کی علامت

تنِتعلامت ،"خو میں بلی شدید معاشی استحصال اور مجبوری کی علامت ،"بدنام" میں نوراں  تانیثی اظہار اور مسائل کی

 

ئ

   جگر " میں وا

 

ن

ل

ئل کی اور اس کو تانیثی مسا نامکمل محبت اور اس سے جڑے  انتقام کے جذبات کی علامت ، "گل رخے " میں  گل رخ  کی بیماری  حقیقی

 کی علامت ، "بابا ری و محبتکیہ نفس )کیتھارسز  ( اور غفور مجبوفروخت کرتا باپ لالچ اور ہوس کی علامت، " کفن دفن" میں کفن تز

مت تی مسائل کی علاشدید نفسیا  نور"میں خط جنگی فسوں کاری کی علامت، "مخبر" میں مخبر  معاشی بے بسی کی  علامت، "ہیرا" میں  جنگ

ئل اور خود مساید نفسیاتی شدضمیر کے پچھتاوے کی علامت، "دارو رسن " میں نتھو کی ماں  موت سے جڑے "ماسی نشو "،" آئینہ " میں 

ت۔ سامنے آتی ہےغرضی کے روپ میں

تاحمد ندیم قاسمی کے دیگر افسانوی مجموعوں میں بھی ایسے بہت سے افسانے موجود ہیں جن میں گہر

ی

ت

ی

موجود ہے۔   ی علام

، ، جوتا، نیلا پتھرآسیب، ٹریکٹر ،اس ضمن میں ان کے افسانوں "دھرتی ماں،گھر سے گھر تک ، ماسی گل بانو، سفید گھوڑا، گھر سے گھر تک 

غیرہ کا ہی اور مانجھی وسپایل، ننھا  پھول ، کفن دفن، پرمیشر سنگھ، گنڈاسا، کنجری، پاؤں کا کانٹا، سرخ ٹوپی، چھاگل، کفارہ، چڑکپاس کا

تمطالعہ کیا جاسکتا ہے۔ 

تعا تی عناصر کو شامل کرنےاور ذہنی اختراعات  ی
لطی
 گتے بجائے جیتے جاکے بیان کے احمد ندیم قاسمی مذکورہ افسانوں میں مابعد ا

ٹھاتا ہے ات کے پردے کرداروں کو پیش کرتے ہیں اور بہت مشاقی سے ان کی زندگی کےان خصائص کی نقش گری کرتے ہیں جو نفسیا

  قاسمی کے فکشن پر۔ احمد ندیماور صورتِ واقعہ کی وضاحت ہوتی ہے۔اس دوران ساری تحریر میں سماجی اور تاریخی شعور راسخ رہتا  ہے

ہوئی، وہیں ان   حاصل بحثتحقیق میں جہاں نئے نئے نکات سامنے لائے گئے اور ان کے مسائل و وظائف پر سیر ہونے والی تنقید اور

 کو یکسر نظر انداز کردیا گیا۔ کوئی بھی ادب پارہ محض سادہ بیان نہیں ہوتا بلکہ روسی

ی

ت

ی

ن اس پر ور ساختیات کا دبستااہیت پسند  میں علام

رکے  کے لیے اس کے رموز و رسمیات کا شناسا ہونا ضروری ہے۔ ساختیات گواہ ہے کہ  زبان کے پار جھانکنے ت

 

  کے مطابق تو ہر بانی ساس

ہ و ہے بصورتِ دیگر سائی کرپاتارلفظ  ہی ایک تصور ہے جو انسانی دماغ میں موجود تصور سے انسلاک کرتا ہے تو انسان اس کے معانی تک 

لفظ کے کوئی   مطابق کسیکےبحث کو ایک اور رخ دیا ہے جس   ختیات میں ڈیریڈا نے اساس کے لیے اجنبی ہی رہتا ہے ۔ جب کہ پس سا

 حقیقتر عدم استحکام ہی م قطعیت اومعنی کی عدمعانی مقرر نہیں ، البتہ یہ علامت یا اشارہ ہے جو کسی اور ہی جانب اشارہ کرتا ہے۔یعنی 

مت دار یا شے ایک علاکرکوئی بھی  اس ضمن میں دیکھا جائے تو ثر پر منحصر ہے۔ہے اور اس کی سمجھ قاری اساس یعنی قاری کی سمجھ اور تا

مت کے دیگر معانی  میں علا۔ فرہنگِ آصفیہہوسکتا ہے بصورتِ دیگر کہ یہ کسی اور جانب اشارہ کرے یا کسی اور شے کی نشان دہی کرے

یہ معانی  ( 2۔) کا نشان شارہ۔کنایہ، چھاپ۔ مہر۔شناختنشان۔پتہ۔سراغ۔کھوج۔   اکے ساتھ  یہ معانی بہت اہمیت کے حامل ہیں : 

ں میں جہاں احمد علم بردارو ایک جہان کا پتہ دیتے ہیں۔یوں اردو افسانے میں علامت کے اس لفظ کی ساخت اور اثر ات کے بارے میں 

 سےوں کے افساعلی،انور سجاد،  انتظار حسین، بلراج کومل، رشید امجد وغیرہ  نظر آتے ہیں، وہیں دیگر افسانہ نگار

ی

ت

ی

خالی  نے بھی علام

تد ی جائزہ ملاحظہ کیجیے:نہیں ہیں ۔ اس ضمن میں ذیل میں "بازارِ حیات " میں علا ی
حق

ی

ت

 کا 

ی

ت

ی

 م

احمد ندیم قاسمی کے شاہ کار ترین افسانوں میں شامل ہےاور مابعد جدیدیت کی علامت نگاری بھی کرتا ہے پر میشر سنگھ""             

ی ا ت سے بلند ہوجاتا ہے۔یہ ایک  افسردہ و محروم باپ  پرمیشر 
عص

ی

ت
 انسانیت ، مذہب اور نسلی 

ِ
سنگھ  جو کہ تقسیم اور ہجرت کے جہاں احترام

 دوران اپنا بیٹا کرتار سنگھ کو کھو چکا ہے اور ایک  معصوم مسلمان لڑکے اختر کی کہانی ہے جو ہجرت کے دوران اپنے ماں  باپ سے بچھڑ چکا

قتل و غارت  ہے۔ بدلے کی آگ میں جلتا پرمیشر سنگھ اپنے ساتھیوں کے ساتھ ہجرت کرتے مسلمانوں کے ساتھ لوٹ کھسوٹ  اور

گری میں  شریک ہوتا ہے کہ اچانک اختر ان کے ہاتھ  لگ جاتا ہے۔ اس کے ساتھی اختر کو بھی قتل کردینا چاہتے ہیں لیکن پرمیشر کو اس 

بھی  کی معصومیت میں اپنا بیٹا کرتارا نظر آتا ہے جس سے وہ کرداری دوہریت کا شکار ہوکر ساتھیوں کو اسے ماردینے سے باز رکھتا ہے۔ وہ

یہ تک اسے بخوشی اختر کو سونپ دیتے ہیں۔ اختر کو گھر لانے پر نہ تو اس کی بیگم اور بیٹی اسے قبول کرتے ہیں اور نہ ہی سارا سماج۔ گرنتھی 

ہ سارے کہہ دیتا ہے کہ اگر اس بچے کو گھر رکھنا ہے تو اس کے کیس نہ کٹوائے جائیں، ہاتھ میں کڑا اور سر پر سکھوں کی پگڑی ہوگی ورنہ و

خاندان کو گاؤں بدر کردے گا۔ چناں چہ وہ مجبوراً ایسا کرتا ہے۔ وقت کے ساتھ ساتھ اس کی بیوی کی بھی مامتا جاگ اٹھتی ہے اور وہ اس 

کے سر میں کنگھا کرتے ہوئے آنسو بہاتی جاتی ہے۔ البتہ گاؤں کے بچے اسے مسلا کہہ کر جھگڑے اور مار پیٹ جاری رکھتے ہیں۔ ایسے میں 

 کہ فوجی  پیچھے رہ جانے والے بچوں کو لینے آتے ہیں تو وہ اختر کو چھپا دیتا ہے لیکن ان کے جانے کے بعد شدید پچھتاوے میں مبتلا جب

میں اس کے بیٹے کرتارے کے ساتھ ایسا ہی سلوک نہ ہورہا ہو، وہ اسے رات کے  ہوجاتا ہے اور یہ سوچ کر کہ کہیں اس کے بدلے

بٹھائے سرحد کی جانب چھوڑنے چل پڑتا ہے  جہاں سرحد پار کے فوجی اختر کے سکھ حلیت کو دیکھ کر سخت آواز میں آخری پہر کاندھے پر 

سوال کرتے ہیں تو پرمیشر اس کی جانب بھاگا جاتا ہے اور سرحد پارکرنے پر اس کی ٹانگ میں  گولی ماردی جاتی ہے۔یوں المیے سے شروع 

تہوجاتا ہے۔  ہونے والا افسانہ المیے ہی پر ختم

 گیا کیامت کے طورپر پیش ئل کی علامسااس میں جیسا کہ پہلے بیان کیا گیا کہ تقسیم ِ برصغیر کو لاینحل نفسیاتی، معاشرتی و معاشی 

افسانے میں   بعد سارےہے۔ پرمیشر سنگھ کو  ابتداً ایک لوٹ کھسوٹ کرتے شخص کے روپ میں دکھایا گیا ہے جب کہ پہلے منظر کے

ائی نے  اور بیٹے کی جدیا اور تقسیم انسانی اقدار کا حامل دکھایا گیا ہے جس کا مطلب یہی ہے کہ اسے حالات نے یہاں تک پہنچااسے اعلیٰ

ری کی علامت  اور مجبوایک شریف سے بدمعاش انسان بنا دیا۔ اس ضمن میں پرمیشر سنگھ پدری محبت کی علامت جب کہ اختر معصومیت

س خاتون کا اٹھاتا ہے۔ اہے۔ وہ بھی ہجرت ہی کی وجہ سے اپنے والدین سے بچھڑا ہے اور مسلسل تکلیف  کی صورت میں  سامنے آتا

۔ ل کی جانب رواں ہےئی نئی منزتصور کیجیے جو اپنے بیٹے سے بچھڑ گئی ہے لیکن قتل و غارت گری کا خوف اس قدرزیادہ ہے کہ  روتی ہو

تدل سے خود کو تسلی دینے کی کوشش کر  رہی ہے:ملاحظہ کیجیے کہ اختر کی والدہ کس طرح دکھی 

وہ ’’  گاہوآہی رہا "اختر کی ماں اس تسلی کی لاٹھی تھامے پاکستان کی طرف رینگتی چلی آئی تھی۔

 ہی رہا پھر اب کہیں آ  اور پھر۔کوئی تتلی پکڑنے نکل گیا ہو گا اور پھر ماں کو نہ پا کر رویا ہو گا‘‘سوچتی 

 (۳") ں گی۔لوگا وہاں پاکستان میں ذرا ٹھکانے سے بیٹھوں گی تو ڈھونڈ ہو گا۔ ۔۔ آ جائے 

 کی اجازت نے کو اپنا جس میں وہ اپنے ساتھیوں کی جانب سے پرمیشر،پرمیشر سنگھ کی یک دم کرداری دہریت ملاحظہ کیجیے 

 نہایت نہال ہوکر  عجیب و غریب حرکتیں کرنے لگتا ہے:خوشی سے  ملنے پر 

 لگیں۔ لٹکنےکی لٹیں  "پرمیشر نے اختر کو یوں جھپٹ کر اٹھا لیا کہ اس کی پگڑی کھل گئی اور کیسوں

 آنکھیں میںآنکھوں  اس نے اختر کو پاگلوں کی طرح چوما۔ اسے اپنے سینے سے بھینچا اور پھر اس کی

 ۔۔۔  چمکا دیاکوڈال کر اور مسکرا مسکرا کر کچھ ایسی باتیں سوچنے لگا جنھوں نے اس کے چہرے 

 اس کی لپک جھاڑیوں کے ایک جھنڈ میں بندروں کی طرح کودتا اور چھپتا رہا اور اس کے کیس

ت(۴جھپٹ کا ساتھ دیتے رہے۔")

تپرمیشر کی بیگم کا اختر سے برتاؤ ملاحظہ کیجیے:

کا، کاٹ  اس  ڈالوں گیکر"میں نہیں سمجھی اور نہ کچھ سمجھنا چاہتی ہوں ، میں رات ہی رات میں جھٹکا 

 (۵)"کے پھینک دوں گی۔ اٹھا لایا ہے وہاں سے، لے جا اسے پھینک دے باہر

میں   ہےلیکن اس کے دلبند کرلیتا پرمیشر اگرچہ اختر کو کرتارا بناتے ہوئے  احتجاج کرتا ہے لیکن سماجی دباؤ کے تحت اپنا منھ

ت ہوجاتا ہے : وہ بے بس رہا ہولیکن سکھ گرنتی کے سامنےیہ خوف ضرور رہتا ہے کہ کہیں کوئی اس کے کرتارے کو بھی اختر نہ بنا

 گا، ، کڑا پہنے"گرنتھی جی نے بڑے دبدبے سے کہا" کل سے یہ لڑکا خالصے کی سی پگڑی باندھے گا

، چھوگئی  چھوئے گی دھرم شالہ آئے گا اور اسے پرشاد کھلایا جائے گا۔ اس کےکیسوں کو قینچی نہیں

ت(۶) دو۔"تو کل ہی سے یہ گھر خالی کر

ند تک لت میں بھی ایک بوہوشی کی حا پرمیشر کی بیٹی امر کور کبھی بھی اختر کو تسلیم نہیں کرتی اور اس کو شدید بخار اور نیم بے

و تصویر بن جاتا۔ کی بے بسی نہیں دیتی۔ اختر جو پرمیشر سنگھ کو اس حبس زدہ ماحول میں سہارا تسلیم کرتا تھا، اس کے جانے کے بعد

ی
 

 
بھی  ب

تکرتارے کو یاد کرکے روتی رہتی۔ دونوں کے لاچاری اور بےکسی کا منظر  ملاحظہ کیجیے:

 مانگ رہا ر کی بھیکپیا"اختر اس کی بیوی اور امر کور کی طرف یوں دیکھتا رہتا جیسے ان سے ایک ایک 

 ں میں کنگھیہے۔ پرمیشر سنگھ کی بیوی اسے نہلاتی، اس کے کپڑے دھوتی، اور پھر اس کے بالو

ت(۷) کرتے ہوئے رونے لگتی اور روتی رہ جاتی۔"

و کی بیگم ہوچکا ہےاور پرمیشر قائمیہ منظر بھی ملاحظہ کیجیے جب کہ اختر اور پرمیشر کے خاندان میں امن 

ی
 

 
کی   اختر کو بیٹوںب

تحظہ کیجیے: رد عمل ملاکااس طرح چاہنے لگی ہے اور جب پرمیشر اس سے پوچھتا ہے کہ کیا اسے اب بھی کرتارا یاد آتا ہے۔ اس پر 

ہے  ر بن گیا"بیوی بولی اور پھر ایک دم چھاجوں رو دی۔ ۔ ۔ کرتارا تو میرے کلیجے کا ناسو

 کے ں کے گھٹنےپرمیشرے! کرتارے کا نام سن کر ادھر سے امر کور اٹھ کر آئی اور روتی ہوئی ما

ت(۸) پاس بیٹھ کر رونے لگی۔"

ی نگ میں گولی ماردٹاتو اس کی  اس سب کے باوجود پرمیشر سنگھ خود کو اختر کا گناہ گار تصورکرتے ہوئے اسے سرحد پر چھوڑنے جاتا ہے

تجاتی ہے۔ 

توں میں سے سیکڑوں پر پرمیشر سنگھ اپنی ران پر کس کر پٹی باندھ چکا تھا مگر خون اس کی پگڑی کی "

؟ تھاٹنا بھول گیا  کے کیس کامجھے کیوں مارا تم نے، میں تو اختر“۔ ۔ ۔ بھی پھوٹ آیا۔ اور وہ کہہ رہا تھا

ت( ۹) میں اختر کو اس کا دھرم واپس دینے آیا تھا یارو۔"

ئل کی نمائندگی مسا تانیثی بھی  روایتی موضوعات سے  یکسر مختلف ہےجس میں  حقیقی گل رخے" بازارِ حیات کا دوسرا افسانہ "

منے آتی ہے روپ میں سا موجود ہے۔ اس افسانے میں  ایک خوبصورت بیمارلڑکی گل رخے  مجبوری، لاچاری اور بے بسی کی علامت کے

 ہے اور بہت سے  چونکا دیتاکو۔افسانے  کا اختتام قارئین جب کہ اس کا والد لالچ ، خود غرضی اور بے غیرتی کی علامت کے  روپ میں

 پر علاج نہیں بتدائی مرحلےاسوالات پیچھے چھوڑ جاتا ہے۔ گل رخ، ایک مجبور اور بے بس لڑکی ہے جوشدیدنمونیے کا شکار ہے جس کا 

ڈاکٹر کے    گی تو وہ فوراًتبچےیہ نہیں  تا ہے کہ ابکروایا گیا لیکن بیماری کی شدت کی وجہ سے وہ کراہتی ہے اور اس کے باپ کو یہ یقین ہوجا

سامنے اس قدر  ر ڈاکٹر کےمطب کی جانب دوڑتا ہے۔ وہاں جاکر وہ پہلے سے موجود مریضوں کی حق تلفی کرتے ہوئے آگے بڑھتا ہے او

کی  ن  ہر بار بیٹیتا ہے ۔پٹھاجاآہ و زاری اور منت سماجت کرتا ہے کہ ڈاکٹر اس کے ساتھ چل کر اس کی بیٹی کو دیکھنے کے لیےراضی ہو

 جائے گا۔اس سے گیا تو وہہوبیماری بیان کرتے ہوئے اس کی جوانی کا ذکر ضرور ہے اور کہتا ہے کہ اگر  خدانخواستہ بیٹی کو کچھ 

ٹ
 

 ڈاکٹر ل

تزچ بھی ہوتا ہے ۔ 

دیکھنا چاہتا ہے لیکن اس کا باپ راضی  ڈاکٹر کو ایک گندی سی کوٹھڑی میں گل رخ بے تحاشا کھانستی ہوئی ملتی ہے۔ ڈاکٹر اسے

نہیں ہوتا اور نہ ہی اس بات کی اجازت دیتا ہے کہ گل رخ خود اپنا احوال بتاسکے۔ اس کے مطابق یہ "بے غیرتی " ہے۔ یہاں بھی وہ بیٹی 

 بگڑتا ہے لیکن ڈاکٹر کے ڈرانے پر کی جوانی کی رٹ لگا ئے رکھتا ہے۔ڈاکٹر الجھن زدہ ہوکر ٹیکہ لگانے کی بات کرتا ہے تو پٹھان اس پر بھی

ل تین  دن کے علاج کے بعد گل رخ تن درست ہوجاتی ہے ۔ ڈاکٹر جب پٹھان سے زچ ہوکر 
س
سل
م

بمشکل تمام راضی ہوجاتا ہے۔ یوں

 کہ گل رخے کی قیمت  پوچھتا ہے کہ وہ بار بار بیٹی کی  جوانی کا ذکر کیوں کرتا ہے تو وہ کہتا ہے کہ ڈاکٹر صاحب تمھیں اتنا بھی معلوم نہیں

گا اور اگراسے  کچھ ہوجاتا تو اس کی  کم کرے  پانچ سو روپے ہے لیکن اس کی خوبصورتی کی وجہ سے وہ اسے  ایک ہزار روپے میں فروخت 

گل رخ کا احوال قیمت ملتی ۔ افسانے میں  خواتین کےسماجی مقام و مرتبے اور  حقوق کی بلند چیخ سنائی دیتی ہے۔ نمونیے کی شدت میں تڑپتی 

تملاحظہ کیجیے:

۔  رکھا ہےکر"اس کے تیوروں سے صاف ظاہر ہوتاتھا کہ اس نے درد کی ٹیسوں پر بے پناہ ضبط 

 انھیں  کے لیےاس کی آنکھیں بھیگی ہوئی تھیں اور معلوم ہوتا تھا امڈے ہوئے آنسوؤں کو پونچھنے

پھڑک  اس کے نتھنے پھڑکابھی ابھی جلدی سے ملا گیا ہے۔ ۔۔درد پر ضبط کرنےکے باعث 

ت(۱۰جاتے تھے اور  چہرے کا سونا چمک اٹھتا تھا۔" )

ت۔  احوال ہی بتاسکےاکٹر کو اپناڈبیٹی کو فروخت کرتے  والد کی غیرت کا عالم ملاحظہ کیجیے کہ  گل رخ  کو یہ بھی اجازت نہیں کہ وہ 

 ہے  یا یہ س ہوتاکا کا سا محسو"میں نے گل رخ سے پوچھا: کس قسم کا درد ہے گل رخ ؟ایک جگہ پر کچو

ادر ہم سے   ہے ،چتاپودرد کافی حصے پر پھیلا ہوا ہے ؟ خان کی آواز ایک دم کرخت ہوگئی ۔ ادر کیا 

ت(۱۱) پوچونا !۔۔۔دیک تو لیا۔ اس نے کہا، اب دوسرا باتیں ہم سے پوچو!"

ت نہیں دیتا۔  بھی اجازکیہے کہ  ٹیکہ لگانے  خان غیر مرد ڈاکٹر سے علاج کروانے کے حوالے سے اس قدر شاقی دکھایا گیا

اکٹر کا ہاتھ کھتا ہے کہ کہیں ڈتھام کر ر ڈاکٹر کی ناراضی اور بیٹی کو مرتے دیکھ کر وہ بڑی مشکل سے اجازت دیتا ہے لیکن گل رخ کا بازو خود

تاس کے بازو کو نہ چھو جائے:

م کرے گا تو دمی یہ کاآ کہ کوئی دوسرا "ہم کو بتادو ہم لگادےگا۔ میں نے اسے پھر سمجھانا شروع کیا

ن خا۔۔دیکھو  سوئی کے ٹوٹنے اور غلط انجکشن لگنے سے مریض کے مرجانے تک کا خطرہ ہوتا ہے۔

دو کہ وہ  رخ کو سمجھاگل! میں گل رخ کو ہاتھ نہیں لگاؤں گا ۔ تم اس کا بازو اچھی طرح تھامے رکھو۔ 

ت(۱۲) بازو نہ ہلائے ورنہ گڑ بڑ ہوجائے گی۔"

تتاہے: میں پھنسا رہ جایر تک  مخمصےافسانے کا اختتام ملاحظہ کیجیے جس میں تانیثی مسائل کی گونج سنائی دیتی ہے اور قاری بہت د

 ار سے کم نہیںہم ایک ہز "ہمارا بیٹی بڑا چاجوان ہے نا۔ ہم کو گل رخے کی شادی کا پانچ سو ملتا ہے ۔

ت(۱۳ب!")یا۔ تم بڑا سچا مسلمان ہے ڈاگدار صالے گا۔ تم نے ہمارا ایک ہزار روپیہ بچا 

جس میں  ایک جوان اور آزاد   ،محبت، بے وفائی اور انتقام  کاموضوع لیےہوئے ہے"خونِ جگر"احمد ندیم قاسمی کاتیسراافسانہ  

کہ افسانے میں خط کی  خیال لڑکی سے دو لڑکوں کی محبت  کو بیان کیا گیا ہے ۔ موضوع  اگرچہ روایتی ہے لیکن اسلوب میں جدت ہے جب

کے گھر ملنے آتی ہے اور بہت آزاد خیال ہے۔ حنیف  کے گھر اس کا عزیز دوست حنیف اپنے عزیز    شیرازہتکنیک کو استعمال کیا گیا ہے۔ 

اس سے ملنے جاتا ہے تو سب کے قہقہے بلند ہورہے ہوتے ہیں جہاں پہلی ہی ملاقات میں مالک اور شیرازہ کے دلوں میں ایک   مالک

دوسرے کے لیے محبت کے جذبات پیدا ہوجاتے ہیں۔ حنیف کو یک دم کسی کام سے دوسرے شہر جانا پڑتا ہے اور وہ شیرازہ کو گھمانے 

 بجائے میں ماہر ہے اور مالک گانے میں۔ وہ سارے گھر والوں کو  پھرانے کی ساری ذمہ داری مالک

 

ن

ل

 

ئ

کو سونپ جاتا ہے۔ شیرازہ وا

 سناتی ہےا ور مالک گیت گاتا ہےیوں دونوں ایک دوسرے کے قریب آتےجاتے ہیں۔ وقت گزرنے کا احساس نہیں ہوپاتا اور 

 

ن

ل

 

ئ

وا

تکرتے ہیں۔ حنیف کی واپسی پر شیرازہ اور مالک دونوں ہی  بے چینی محسوس

 جس سے ان کی قربت اور محبت کا آغا

 

ن

ل

 

ئ

لک کو تحفے میں ماز ہواتھا، شیرازہ فوراً کراچی چلی جاتی ہے اور جاتے ہوئے وہ وا

 شادی کیور شیرازہ ادے جاتی ہے۔اسے شیرازہ کے محبت بھرے خطوط بھی موصول ہوتے رہتے ہیں۔اسی دوران  میں مالک کو حنیف 

 توڑ دیتا ہے  جب کہ اسی تاریخ کو اپنیکا دعوت نامہ موصول ہو

 

ن

ل

 

ئ

  عت تا ہے  تو وہ دکھی ہوکر فوراً وا
لیتا ہے کرلڑکی سے شادی طے  ہم ج 

وہ اس  مت کیا جاتا ہے کہ کہہ کر ملایہپر  اور اس کا دعوت نامہ شیرازہ کو بھیج دیتا ہے۔ اس پر شیرازہ کو مالک کا خط موصول ہوتا ہے جس 

 کے قابل نہیں 

 

ن

ل

 

ئ

 رکھ لیتا جو اس کی ہی کا دل رہعصاتھااسے واپس کردے۔ اگر اس کا خیال نہیں کرنا تھا تو کم از کم حنیف کی بہن وا

 محبت کی علامت ہے جب کہ مالک کو 

 

ن

ل

 

ئ

ت کے یک کمزور نفسیااجانب پسندیدگی کی نظروں سے بھی دیکھتی تھی۔اس افسانے میں وا

تر آتا ہے۔ دوسری نتقام پر ا تابصورتِ دیگر وہ ،  کا ایک ہی معنی ہے اور وہ ہے ملاپمرد کےروپ میں دکھایا گیا ہے جس کے لیے محبت

 کرنا ہی پڑتا ی پر سرِ تسلیم خمکی رضا مند جانب شیرازہ کو تمام تر آزاد خیالی کے باوجود مشرقی روایت کا پابند دکھایا گیا ہے جس میں والدین

تکا حال ملاحظہ کیجیے:  ہے۔حنیف کی واپسی کا سن کر مالک اور شیرازہ

 بجانا شرو ع کی اور آج پہلی بار وہ بجاتے بجاتے رونے لگی

 

ن

ل

 

ئ

دم اس نے  ، پھر ایک"پھر اس نے وا

 کو صوفے میں پھینک دیا اور دوسرے کمرے میں بھاگ گئی اور میں اکیلا بیٹھا

 

ن

ل

 

ئ

توا

ل

 

ئ

 کو دیکھتا  وا

 

ن

ت(۱۴)  رہا۔"

 :شیرازہ کا مالک سے گلہ ملاحظہ کیجیے

 ، اسے  سے کی تھیکیا آپ کو یہ بات زیب دیتی ہے کہ جس پیار کی آبیاری کسی نے اپنے خون جگر’’

 ہیں آپ ضدی آپ یوں اپنے پاؤں تلے روند دیں گے۔ آپ کو شرم آنی چاہیے۔آپ تو کہتے تھے

لیا  خیال کرمگر آپ بڑے کم ظرف اور اتھلے مزاج کے آدمی نکلے ۔ میرا نہیں تو عصارہ کا ہی

ت(۱۵) "ہوتا۔

کھ ساتھ لاتا ہے۔ احمد ندیم قاسمی کا 
 
موت انسان کی طبعی زندگی کے خاتمے کا اعلان ہے۔ اس کا بیان المیوں سے جڑا ہے اور د

   یک سر مختلف موضوع پرمحیط  ہے اور ایک ایسے خاندان کی روئیداد ہے جو موت سے جڑا ہے۔"دارورسن"افسانہ 
ایک جلادہے ج 

 دن اپنی بیوی کو لوگوں کی پھانسی کی ایسی ایسی وارداتیں سناتا ہے کہ بیگم کو غش آجاتا ہے اور جب ہوش میں آتی جوشادی کے پہلے ہی

ہے تو نفسیاتی طورپر نیم پاگل ہوجاتی ہے اور خود بھی چہک چہک کرپھانسی کے قصے سنتی ہے۔اس کے ساتھ وہ ان لوگوں کو بھی گنتی ہے 

   پھانسی دیتا ہے۔اس
کے نزدیک موت کی ہولناکی ایک مذاق بن جاتی ہے اور یہ موضوع اس کی گفتگو میں عموماً شامل رہتا ہے  جنھیں ج 

جس سے لوگ بھی اس سے تنگ آجاتے ہیں۔ جمے کی وفات پر وہ بیٹے نتھو کو اس کام سے باز رکھنے کے بجائے اس کے پاؤں پکڑ کر جذباتی 

نہیں کرنا چاہتا لیکن والدہ کی ضد اور بے روزگاری سے تنگ آکر کرلیتا ہے۔ چند دن ہی  کرکے راضی کرلیتی ہے۔ نتھو یہ کام بالکل بھی

میں نتھو اس کام میں ماہر ہوجاتا ہے اور ہر دورے سے واپسی پر اس کی ماں اس کا حوصلہ بڑھاتی ہے، لوگوں کو اس کے کارنامے بتاتی ہے 

بڑھ گیا ہے۔ نتھو چوں کہ یہ کام نہیں کرنا چاہتا اور خود کو مجرم سمجھتا ہے اس اور کہتی ہے کہ وہ اپنے باپ سے بھی اس میدان میں آگے 

لیے ہر پھانسی کے بعد میت کوپھول پیش کرتا ہے اور کہتا ہے "مجھے معاف کرنا دوست"۔ اسی سب کے دوران جب کہ نتھو ناخوش اور 

تا ہے اور ایک قتل کردیتا ہے۔ پھانسی کی سزا ہوتی ہے تو باپ نتھو مصروف رہتا ہے، دادی کی غیر ضروری حمایت پر اس کا بیٹا خیرو بگڑ جا

یہ عمل بہرحال اس کے سامنے کیا جاتا ہے۔ نیا جلاد پھانسی دیتے ہوئے  لیکناستعفیٰ پیش کردیتا ہے  کہ بیٹے کو خود پھانسی نہ دینی پڑے 

 دے کر اسے ابدی نیند سلا دیتا ہے۔ اس کے ساتھ ہی نتھو خود بھی گر کر غلطی کرتا ہے اور نتھو خود سولی پہ لٹکے بیٹے کی ٹانگیں کھینچ کر جھٹکا

تجہانِ فانی سے کوچ کرجاتا ہے۔ 

 اس ہولناک کام کو  زیرِ اثرکےاس افسانے میں کئی علامات پر غور کیا جاسکتا ہے جن میں سب سے اہم نتھو کی ماں ہے جو شوہر 

تا ور اس کا اکلوتا پوار ختم ہوا لوگوں کو سناتی تھی۔ اسی وجہ سے اس گھر سے موت کا ڈ زندگی کا معمول سمجھتے ہوئے شوق سے سنتی اور

سے رخصت ہوگیا،  د بھی دنیاخو ہے  موت کے گھاٹ اترا۔ دوسری جانب اس کا بیٹا نتھو جو اپنے اکلوتے بیٹے کو موت کے گھاٹ اتارتا

ہر لاش سے معافی  ہوئے نتھو سری اہم علامت وہ پھول ہے جسے پیش کرتےاسے بھی اس کام پر مجبور کرنے کی بھی وہی ذمہ دار تھی۔ دو

کرتے ہوئے خود   پر پھول پیش نہآخری پھانسی مانگتا تھا۔ یہ پھول اور معافی نتھو کے ضمیر کا وہ بوجھ ہے جسے وہ چاہ کر بھی اتار نہیں سکا اور

تکیجیے: بھی مرگیا۔ نتھوکی تربیت میں اس کی والدہ کا پاگل پن ملاحظہ 

 سارا گھر کراور چیخ چیخ   ٹھ بیٹھتاا"وہ اپنے بیٹے نتھو کو لاشوں کی کہانیاں سناتی اور نتھو نیند میں بھڑک کر 

تی ، دراصل  چلی جاسرپر اٹھا لیتا  تو وہ فقیروں جوگیوں کے پاس ٹونے ٹوٹکے اور تعویز گنڈے لینے

ڑھے بوکھلا بو کر بچے سن پانے والوں کا ذکر اس کی سمجھ میں نہیں آتا تھا کہ آخر پھانسی اور پھانسی

ت(۱۶) کیوں جاتے ہیں۔"

 کوہ اپنے تئیں بیٹے  جس میں وبیٹے کی ذہنی اور جسمانی حالت سمجھنے کے بجائے نتھو کی ماں کی غیرسنجیدہ حرکت ملاحظہ کیجیے

تشاباش اور حوصلہ دیتی ہے لیکن درحقیقت موت سے قریب ترکرتی جاتی  ہے:

ماں کے  دس برس بعد کی بات ہے جب ایک روز وہ دورے سے واپس آیا اور اس نے"یہ کوئی 

تو ’’لی لپٹ کربوسےسوال کے جواب میں "پانچ" کہا تو ماں نے مارے خوشی کے تالی بجادی اور بیٹے 

ت(۱۷) تو دس سال میں اپنے باپ سے بھی بڑھ گیارے نتھو۔ واہ رے نتھو۔"

وبار سے باہر ت کے اس کارموجو ایک المیے سے جڑا ہے۔ باپ  بیٹے کو پھانسی دے کر ہی  افسانے کے اختتامیہ ملاحظہ کیجیے 

 نکل پاتا ہے:

 س  کی لاش کے پاآیا ۔ بیٹے "اور جب خیرو کی لاش کو سٹریچر پر رکھا گیا تو نتھو اپنے پاؤں گھسیٹتا ہوا

دوست! وہ  ف کردینامجھے معاہاتھ جوڑ کر کھڑا ہوگیا اور بولا"جلدی میں کوئی پھو ل نہیں مل سکا۔ 

 (۱۸) دھب سےسٹریچر کے قریب گرا اور پھر اٹھ نہ سکا۔"

کے گرد زلیخا  اور اس کی بیوی برکت،اس کے ملازم انور یک شدید استحصالی مالکا "زلیخا"احمد ندیم قاسمی کا پانچواں افسانہ 

اس کی چیخوں سے دوستوں کے درمیان بیٹھےعیاشی کرتے امیر گھومتا ہے جو کہ  سرونٹ کوارٹر میں زچگی کی تکلیف سے گزر رہی ہے۔ 

زادے انور کو قلبی راحت مل رہی ہے کیوں کہ زلیخا جس بچے کو جنم دے رہی ہے وہ درحقیقت انور ہی کا بچہ ہے۔ انورڈاکٹرنی کے کہنے 

فیس ادا کرنے کو کہتا ہے۔ اس کی یہ خواہش ہے کہ کے باوجود زلیخا کو ہسپتال نہیں جانے دیتا  اور اپنی کوٹھی ہی میں بچہ جنوانے کی ڈبل 

 زلیخا مرتی ہے تو مر جائے اس کا بچہ بچ جائے۔ اس بات کی تصدیق ہونے کے بعد کہ زلیخا مرسکتی ہے لیکن بچہ بچ جائے گا وہ  اطمینا ن کا

زلیخا کی مسلسل  ہذیانی چیخیں  سن کر وہ اٹھتا ہے  اظہار کرتا ہے او رڈبل فیس کا لالچ دے کر زلیخا کو مرنے کے لیے چھوڑ دیتا ہے۔ ایسے میں

 اور کمرے کی جانب بڑھتا ہے اور جب اسے پتہ چلتا ہے کہ بچہ مرگیا ہے اور زلیخا بچ گئی ہے تو وہ اس بات پر آنسو بہانے لگتا ہے۔ سارے

ہے جسے وہ پہلے پیار کرتا ہے اور جب زلیخا  کی ہذیاتی چیخیں افسانے میں زلیخا کی حالت کے ساتھ ساتھ انور کی پیاری اور پالتو بلی کا ذکر کیا گیا 

نور کے بلند ہوتی ہیں تو وہ اسے روندتا ہوا کمرے سے باہر نکل جاتا ہے۔ یوں افسانے میں دو واضح علامات سامنے آتی ہیں۔ پالتو بلی ، جو کہ ا

جب کہ  طرح،  ر جب چاہے روند دے، بالکل زلیخا ہی کیرحم و کرم پر ہے اور اسے پورا حق حاصل ہے کہ جب چاہے اسے پیار کرے او

خود انور  ایک ایسے استحصالی کردار کی صورت میں سامنے آتا ہے جو قابلِ نفرت ہے ۔ اسے محض اپنے جذبات سے غرض ہے ، آخری 

۔  انور کی بے حسی ملاحظہ مناظرمیں اس کی آنکھ میں آنسو برکت کے بچے کے لیے نہیں بلکہ اپنے بیٹے کے مرجانے کی وجہ سے آتے ہیں

تکیجیے:

 کر جا"چھوٹے صاحب جی ۔ مس صاحب کہتی ہے کہ خطرہ ہے ۔اپریشن ہوگا۔ " مس صاحب سے 

 حب ڈبل فیسکہہ دو کہ "انور ڈبے میں سے ایک نیا سگریٹ نکالتے ہوئے کہتا ہے کہ "آپ کوصا

ت(19) کرلیتی ہے"دیں گے۔ سمجھے ؟ کبھی کبھی ڈبل فیس اپریشن کے بغیر بھی بچہ پیدا 

تکیجیے: برکت کی اس اطلاع پر کہ زلیخا بمشکل ہی بچ سکے گی  لیکن بچہ بچ جائے گا، انور کا اطمینان ملاحظہ

"وہ بچ  کرتا ہے۔ " مس صاحب کہتی ہے زلیخا مشکل سے بچے گی۔ اور بچہ ؟ انور فوراً دوسرا سوال

ت(۲۰) "گئی۔ہوبھی نئے سرے سے پیدا جائے گا"۔ "بکتی ہے"۔ بچہ پیدا ہوگیا تو سمجھو زلیخا 

لیخا چیخوں سے ز لیکن جب ہےافسانے میں دوسری اہم علامت بلی کی ہے جو کہ اس کی گھر کی زینت اور دل بہلانے کا کھلو نا 

 بھی کوبڑھتا بلی ھند آگے  اندھا دمیںمر رہی ہوتی ہے اور اس کے دل میں شائبہ ہوتا ہے کہ کہیں اس کا بچہ مر نہ جائے تو وہ اپنے جذبات 

تروند دیتا ہے۔ 

 روم کا دروازہ کھلتا ہے اور باہر پلتا ہوا انور بلی کو 

 

ت

 

 کچل ڈالتا سےپنے پاؤں ا"دھڑاک سے ڈرائ

ر کربرآمدے ٹھوکر ما ہے۔ بلی بلبلا اٹھی ہے ۔ انوردرد سے بل کھاتی اور روتی ہوئی بلی کو غصے سے

ت(۲۱) وں کی طرف بھاگتا ہے۔"سے نیچے گرادیتا ہے اور نوکروں کے کوارٹر

جانے کے بجائے مرانسان کے  افسانے کا آخری منظر ملاحظہ کیجیے جس میں انور مگر مچھ کے آنسو بہا رہا ہے ۔ اسے یہاں ایک

تاپنا بچہ مرجانے کا افسوس ہے:

نہیں  برکت کا ہے نا یہ "سنو سجاد " انور پٹے ہوئے بچے کی طرح بلک بلک کر کہتا ہے"یہ بچہ جو مرگیا

 (۲۲) تھا۔"

ہے۔یہ افسانہ معاشرے کی اس عمومی برائی کے گرد گھومتا ہے جس میں بچوں کی شادیاں ان "بدنام"مجموعے کا اگلا افسانہ 

کی مرضی کے بنا کرکے ہمیشہ کے لیے  بے جوڑ رشتوں میں باندھ دیا جاتا ہے۔ افسانے کا موضوع روایتی ہے اورجسم فروش خواتین سے 

 ردی رہی ہے، وہی عنصر یہاں بھی غالب ہے ۔جس طرح افسانہ
م
اورافسانے کا واحد متکلم راوی دونوں ایک نوراں  نگاروں کو ہ

دوسرے سے شدید محبت کرتے تھے لیکن نوراں کی شادی ایک پولیس کانسٹیبل سے کردی گئی ۔ ایک محکمانہ کاروائی میں اسے ملازمت 

دکان ڈالی لیکن وہ نہ چلی اور وہ اچھا  خاصا مقروض  ہوکر گھر بیٹھ گیا۔ ایسے میں نوراں جسم سے برطرف کردیا گیا اور اس نے جمع پونجی سے 

رواوی  عرصے بعد کراچی سے گاؤں آیا تو اسے نوراں کےحالات معلوم ہوئے۔ اس نے نوراں کو اس گناہ سے  فروشی کی جانب بڑھی۔

 شروع کیا تاکہ گھر کا خرچ چلتا رہے۔ ایسے میں جب کہ وہ اس کی ساس بچانے کے لیے اس کی ساس کے ہاتھ میں روزانہ ایک روپیہ دینا

کو گھر کے باہر روپیہ دینے جاتا ہے، اس کی ملاقات نوراں سے ہوجاتی ہے اور اس کے پرانے زخم ادھڑ جاتے ہیں۔ اسی بے قراری میں 

یک مشت  دس روپے نوراں کی مدد کے لیے بھیج دیتا  وہ لوٹ جاتا ہے اور کچھ عرصے بعد کراچی سے واپسی پر اپنے دوست سعید کے ہاتھ

 ہےتاکہ وہ دوبارہ کبھی اس کام کی جانب مائل  ہی نہ ہو۔ اس پر سعید بتاتا ہے کہ نوراں نے وہ رقم لینے سے انکار کردیا ہے کیوں کہ اس

کھایا گیا ہے جو پہلی محبت کو نہیں بھولتی کے شوہر کا سارا قرض اترچکا ہے۔ اس روایتی افسانے میں نوراں کو ایسی عورت کے روپ میں د

لیکن مشرقیت کی علامت بنی اپنے شوہر کا قرض اتروانے کے لیے جسم فروشی تک کرتی ہے۔ دوسری جانب راوی کو ایسے عاشق کے 

تو وہ یقینا ً ایک  روپ میں دکھایا گیا ہے جو اس کی خاموش مدد کرتا ہے اس کا استحصال نہیں کرتا۔ اگر اس کی نوراں سے شادی ہوجاتی

تبہترین شوہرثابت ہوتا ۔ 

 ہےیہ اسے "سعید میرے پاس آیا اور دس روپے کا نوٹ میرے سامنے رکھ کر بولا"نوراں کہتی

تاواپس دےدو، اور کہو اب اس کی ضرورت نہیں۔ اب میرا گھر والا نوکر ہوگیا ہے 

ی

ت

ھا را ور مجھے 

م

ت(۲۳) قرضہ نہیں بھولا۔"

ر غیر معمولی نشر کیا گیا او ندیم قاسمی کے ان افسانوں میں شامل ہے جن کو پاکستان ٹیلی ویژن سے احمد "ست بھرائی"افسانہ

 کی حسرت  معمول بیٹیشہرت بھی ملی۔ افسانہ دیہات کے ایک چھوٹے خوش حال گھرانے سے تعلق رکھتا ہے جہاں ماں باپ کو خلافِت

رکھاجاتا  “ئیست بھرا ”م سات بھائیوں کو ایک بہن ملتی ہے جس کا ناہوتی ہے اور اس کے لیے وہ ڈھیروں دعائیں کرتے ہیں۔ آخر

  اسے بڑی حد تک بے۔ یہ چاہتہے۔ یہ بچی خوبصورتی اور معصومیت کا پیکر ہوتی ہے اور اسے والدین اور بھائی حد سے زیادہ چاہتے ہیں

کراس وقت گھر سے گرفتار ہو  کے بیٹے سے محبت میںباک کردیتی ہے اور وہ اپنے پڑوس میں سہیلی سے ملنے جاتی ہے تو اس کی پھوپھی

 سامنے آتی کے روپ میں بھاگ جاتی ہے جب کہ  اس کی شادی میں چند ہی دن رہتے ہیں۔  یوں ست بھرائی شدید خود غرضی کی علامت

۔اس پر عتراض بھی نہ ہوتاااس پر  کو ہے۔ حالاں کہ یہ کام جائز طریقے سے بھی ہوسکتا تھا اور اسے جس قدر پیار اور مان ملا تھا، والدین

ملتا کو پہلا خط والدین  بھرائی کاسارے گھر کی ناک کٹ جاتی ہے اور وہ سب کا سامنا کرتے ہوئے ہر دم غم و غصے میں مبتلا رہتے ہیں۔ ست

لی لدین کے دل میں از وا۔ اس پرہے جس میں وہ اپنی شادی کا ذکر کرتی ہےا ور آخری خط میں وہ بتاتی ہے کہ اب وہ ایک بچے کی ماں ہے

ہوتے ہیں،  ے تیار کیےمحبت کا دریا پھر سے رواں ہوجاتا ہے اور دونوں نے ایک دوسرے سے چھپ کر نواسے کے لیے جو جوتی کپڑ

ائی کے گھر کی ے ست بھرس کا راز کھل جاتاہے۔اس پردونوں مسکراتے ہیں اور بیٹی اور نواسے سے ملنے کی خواہش میں منھ اندھیرا

 رحمت کا سایہ پر اللہ کی جانب روانہ ہوجاتے ہیں۔ یوں افسانے میں دوسری اہم علامت والدین کے روپ میں سامنے آتی ہے جو زمین

تحظہ ہو:ملا۔  خود غرض ست بھرائی کا پہلا خط اور ازلی محبت کی علامت ہیں

تررے کے ساتھ یہاں تھلو
 ھی

 ھپ
ت

ں میں "صورتِ احوال یہ ہے کہ میں اپنی مرضی سے شابی کے 

ت(۲۴)  ۔ "ہوں  چلی آئی ہوں ۔ میں نے شادی کرلی ہے اور بڑے راضی خوشی

نے پر  سے بھاگ جااور ست بھرائی کے گھرماں باپ ، جن کے دل میں اولاد کے لیے محبت اور خلوص کے دریا بہتے ہیں 

ے مان سے  کے لیے بڑمحبت پھر سے جاگ اٹھتی ہے اور وہ ایک دوسرے سے چھپ کر نواسے شدید ناراض ہیں، نواسے کاسن کر ان کی

تسامان تیار کرتے ہیں: 

جوتیاں ئی  سی طلاننھی"نیچے گلابی اور نیلے ریشم کے ٹکڑے کی ایک ننھی سی زریں ٹوپی اور دو ننھی 

ہیں ۔ بنا   تو سکتےبناں ہکلانے لگی۔ دے نہیں سکتے پر  رکھی تھیں۔ میں نے کہا چلو ویسے ہی۔۔۔نیکا

پوٹلی  ۔ بغل سےکے پھینک دیں گےپربنائیں گے تو۔ آخر نواسہ ہے"عبداللہ زور زور سے ہنسنے لگا

 ریشمی کپڑے میں تو اس لینکال کر پلنگ پر رکھی اور بولا اسے کھولو تو ۔" اور جب نیکاں نے پوٹلی کھو

تھ جیسے کے بہت سے ٹکڑوں کے علاوہ مخمل کی ایک ننھی سی واسکٹ رکھی تھی۔دونوں ایک سا

ت(۲۵) دھماکے سے ہنسے پھر یونہی ہنستے ہوئے  ایک دوسرے سے لپٹ گئے۔"

 ایک غریب ہے۔ اس میں رکھتاطبقاتی کشمکش کے درمیان گھومتا ہے اور براہِ راست معاشی تنقید سے تعلق موچی "" افسانہ

م کرسکے۔ ساری تے کا انتظاموچی کی کہانی بیان کی گئی ہے جو اپنی شادی سے قبل اس قابل بھی نہیں ہے کہ اپنے لیے ایک اچھے جو

 اجے کاجوتارس امید پر زندگی دوسروں کے لیے جوتے گانٹھنے والے کے پاس اپنی شادی تک کے لیے جوتا نہیں ہوتا۔ اس لیے وہ ا

م ہوجائے گا اور کا انتظا  بہت محنت سے تیار کرتا ہے اور اسے شاہکار بنادیتا ہے کہ اس کی فروخت سے شادی کے لیے کچھ نقد رقم

م معصوگے۔اس کی  اگرراجہ ایک دن کے لیے شادی پر پہننے کے لیے ادھار دے دے توشادی کے معاملات آسانی سے طے ہوجائیں

تے کی  بل کہ  قیمتی جور کردیتا ہےر کر کے دھکے دے کر نکال دیتا ہے اور نہ صرف نقد رقم دینے سے انکاخواہش پر  راجہ اسے ذلیل و خوا

 نے میں چودھری کوئے۔اس افساآدھ سے بھی کم قیمت اپنے منشی کو لکھوا دیتا ہے تاکہ فصل کی کٹائی کے ساتھ اس کی ادائیگی کردی جا

نے کی مرکزی تا اس افسا ہے جب کہ موچی کو غربت،   لاچاری اور بے بسی کی۔ جوظلم واستحصال کی علامت کے طورپر پیش کیا گیا

 :کیجیے ک ملاحظہعلامت ہے جو امیر کے پاؤں اور غریب کے سر کے لیے ہمیشہ موجود رہتا ہے۔ راجے کا  غریب موچی سے  سلو

۔ کرپھیل گیا"میرا جوتا میرے پاؤں اور  ان کمینوں کے سروں کےلیے ہوتا ہے۔ وہ پلنگ پر جا

 طرف کیکر نادر مڑجی چاہتا ہے اسی جوتے سے چمڑی ادھیڑ ڈالوں اس کی ۔ کتا کمینہ ۔ پھر اس نے 

ت(۲۶دیکھا اور کڑکا۔۔۔پھر ایسا حوصلہ کیا تو چروا کے ڈال دوں گا۔")

ے دیکھ کر لجاجت سے جوتے کے دام مانگتا ہے تو راجے کی فرعونیت مزید بڑ 

ی

کلی

 

ت
تا ور وہ یوں گویا ہواھ جاتی ہے موچی جوتے کو ہاتھ سے 

تہے:

 نگنے چلا ہے ۔ما جو تو "یعنی نقد دام مانگتا ہے ؟ آج تک راجہ شیر خان سے کسی نے نقد دام مانگے ہیں

 جا رہی ہے ۔ چل  ناک کٹیغضب خدا کا۔ دو پیسے کا جوتے گانٹھنے والا اور ساٹھ روپے کا جوتا پہنے بغیر

 ا دینا۔" گندم تلوکیلکھ لو اگلی فصل پر اس موچی کو پندرہ بیس روپے دفع ہو یہاں سے ۔ منشی جی۔ 

ت(۲۷)

بھی احمد ندیم قاسمی کے مشہور افسانوں میں شامل ہے اور دو دل دوز المیوں کے گرد گھومتا ہے۔ایک "کفن دفن "افسانہ 

 ہے جو ان کی زندگی پر بوجھ بن چکا تھادوسری المیہ  نیک دل بزرگ میاں سیف الحق  کے جوان  بیٹے حامد کے فسادات میں مارے جانے کا

جانب غفور ہے جس کی بیگم  زچگی کے دوران فوت ہوچکی ہے اور اس کے پاس اتنی رقم بھی نہیں ہے کہ وہ اس کی تدفین کا انتظام 

ری کنارے بیٹھا جواں سال بیگم کی میت پر آنسو بہا رہا ہوتا ہے کہ میاں سیف الحق

ٹ
ٹ

 
اسے بھکاری سمجھ کر ایک  کرسکے۔ غفور ریل کی پ

سکہ اس کی جانب اچھا ل دیتے ہیں۔ غفور انھیں حقیقتِ حال سے آگاہ کرتا ہے جس پر ان کے اپنے زخم ہرے ہوجاتے ہیں اور ان کے 

ں ان کی بیگم اور تصور میں غفور کی بیگم کلی کی جگہ اپنے بیٹے حامد  کی بے گورو کفن لاش گھوم جاتی ہے۔ وہ میت کو لے کر گھر پہنچتے ہیں جہا

محلے کے مردو خواتین بہت اہتمام سے کفن دفن میں شرکت کرتے ہیں۔ تدفین کے بعد غفور چلاجاتا ہے اور کچھ عرصے بعد واپس آکر 

اپنی بیگم کی تدفین پر خرچ ہونے والی رقم میاں سیف الحق کو واپس کردیتا ہے۔ میاں سیف الحق  اسے لینے سے انکار  کرتے ہیں لیکن 

۔ اس ر کہتا ہے کہ آپ نے میری بیگم کو نہیں اپنے بیٹے حامد کو دفنایا تھا، یہ رقم ادا کرنے کے بعد گویا میں نے اپنی بیگم کو دفنادیا ہےغفو

افسانے میں کفن ایسی علامت کے روپ میں سامنے آتا ہے جو دوطبقات کی نمائندگی کرتا ہے ؛ ایک وہ جن کے پاس ساری زندگی محنت 

وجود  اسے خریدنے تک کی رقم نہیں اور دوسرے وہ جو اپنا غم ہلکا کرنے اور نفسیاتی سہارے کے لیے دوسروں کی تدفین کا کرنے کے با

کام کرتے ہیں۔ میاں سیف الحق کی نیکی محض غفور کی بیگم کے لیے نہیں، بلکہ وہ اگر حامد کے حادثے سے نہ گزرے ہوتے تو شاید 

۔ یوں ان کے پاس نیکی کی ایک وجہ ہے اور دوسری جانب غفور ، جو اپنی بیگم کے کفن دفن کی رقم دوسروں کی طرح بے حس بھی ہوتے 

 ادا کرنا چاہتا ہے، بیگم سے محبت، غربت و افلاس اور لاچاری کی علامت ہے۔ 

 کلی میں نے گا"یہ رقم آپ لے لیجیے۔ آپ لے لیں گے تو میرے دل کو تسلی ہوگی ۔ میں سمجھوں 

۔  خوش ہوگی سامان خود کیا۔ کلی مجھے گالیاں نہیں دےگی اور اس کی روح بھیکے کفن دفن کا

میں ایسا تھا؟ کیا میاں سیف الدین اس دوران میں ہانپنے لگے۔گرج اٹھے"تو کیا میں نے کوئی سودا

 حامد جگہ کلی کی کمینہ نہیں ہوں کہ اس احسان کو بھول جاؤں۔پر بات یہ ہے میاں جی کہ آپ نے تو

ت(۲۹) " دفن کیا تھا اور میری کلی تو وہیں سڑک کنار ے بے کفن پڑی رہ گئی ۔ میاں کو

ریزی  س میں جنگ کو خون ہے اور ابھی جنگی تباہ کاری کے تناظر میں تحریر کیا گیا"بابا نور" احمد ندیم قاسمی کا افسانہ

س کی  اور ڈاکیا اسے اکھو چکا ہے  کو جنگ میںاور لاینحل مسائل کی علامت بنایا گیا ہے۔ بابا نور  جو کہ اپنے جوان فوجی بیٹے

 عمل ۔ بابا نور کا یہہے رہتا شہادت کی خبر تک دے چکا ہے، روزانہ ڈاک خانے چکر لگا تا اور بیٹے کی جانب سے خط  آنے کا منتظر

 ردی کا اظہار کرتے ہیں
م
نہ بھی ان ۔ یہ افسااس کی چڑ بن جاتا ہے جس پر  بچےاسے چھیڑتے ہیں اور بڑے ان کےساتھ ہ

 جس کیجیےاف ملاحظہ کے اس ضمن میں لکھے گئے افسانوں کی طرح بہت سے سوالات کو جنم دیتا ہے۔افسانے کا یہ پیراگر

کھ ر ن کو بوکھلا کر حساس انسا  ر بعد از جنگ وہ حالات بھی جو کسی بھی شعور مندسے پدری محبت بھی چھلکتی دکھائی دیتی ہے او

تدینے کی مکمل صلاحیت رکھتے ہیں۔  

چلا جاتا  اب لے کر"آج دس سال سے بابا نور اسی طرح آرہا ہے ، یہی سوال پوچھتا ہے اور یہی جو

سنائی تھی  سے پڑھ کراتو میں نے ہی   بھیہے۔ بے چارے کو یہ یاد ہی نہیں رہا کہ سرکار کی وہ چٹھی

 وہ پاگل سا ہوگیا سےجب  جس میں خبر آئی تھی کہ اس کا بیٹابرما میں بم کے گولے کا شکار ہوگیا ۔

ت(۲۹) ہے ۔ "

 ردی کا اظہار کیا
م
یہ عورت  ۔ گیا ہے اگلا افسانہ "آئینہ" روایتی موضوع لیے ہوئے ہے جس میں ایک عورت کے ساتھ ہ

 کے ۔ ایک نوجوان لڑکینے لگتی ہےھاپے میں نوجوانوں کو ملانے کا انتظام کرکے پیسہ کمااب بڑبے راہ روی کا شکار رہی اور جوانی ہی سے

 کی کے معاملے میںم سے اس لڑکاپاس ایک لڑکے کا پیغام لے کر جاتی ہے تو اسے اس میں اپنی  معصومیت کی شبیہ نظر آتی ہےاور وہ اس 

تباز آجاتی ہے۔

  گیا ہے۔ جنگیںہیرا"گلاافسانہ "اس سے ا 

 

 
 
 آزار کا باعث بنتی  سےانسانیہمیشہ ہی بعد از  جنگ فوجیوں کی نفسیات کے گرد  ب

 ۔اس افسانے تب ہوتے ہیںہیں۔ ایسے میں وہ حساس انسان جو کسی نہ کسی طرح اس کا حصہ بنیں، ان کی نفسیات پر دور رس اثرات مر

ینو  وریام کی بیگم زکہگیا ہے جب  لا ینحل مسائل اور نفسیاتی بوکھلاہٹ کی علامت کے طورپر پیش کیامیں جنگ کو بربریت، انسان دشمنی، 

گاتاتھا، تا ، ہنستا بولتا،ور محبت کراکو خلوص، وفااور مشرقیت کی علامت کی  علامت  کی صورت میں ۔ وریام جو کہ ایک عام سادہ انسان تھا 

 بات ہے کیدیک معمول کی نفسیات بدل گئی۔جان لینا یا جا ن دے دینا ایک فوجی کے نز جنگ میں بطور فوجی  شامل ہونے سے اس

جنگ کے دوران   آتا ہے۔نظربالخصوص جنگِ عظیم اول و دوم کی بات کی جائے تواس گھمبیر صورتِ حال میں  انسانی خون مزید ارزاں 

ت  قسم کے التباسا کر وہ مختلفوردیگر انسانی جانوں کا ضیاع دیکھوریام نے اپنے قریبی ساتھی کے اپنے  سامنے چیتھڑے ا ڑتے دیکھے ا

کرنے لگا،   و غریب حرکتیںلوٹا تو عجیب )فوبیا ز (کا شکار ہوگیا ۔ ذہنی توازن کھو دینے کے بعد فوج نے اسے گھر واپس بھیج دیا۔ جب وہ گھر

 لوگوں  اس کی بیوی زینوہتا۔ ایسے میںرلڑ پڑتا یا بےہوش ہوکر سوتا چلتا چلتا لیٹ جاتا اور کہتا کہ ہم پر بمباری ہورہی ہے، کسی سے بھی 

  دیا لیکن وریامبیچ کچھ تھا کے گھروں میں کام کرکے، صدقہ خیرات لے کر اور ہر طرح سے سارے گھر کا خرچ چلاتی رہی، زیور سمیت جو

المیے پر  ی۔ یوں ایکنیچے لیٹ کر جان دے د کے پاگل پن میں کمی نہ آئی۔ آخر ایک دن اسی پاگل پن میں اس نے ریل گاڑی کے

کر کیا گیا ہے جسے ذ خصوصی کا افسانے کا اختتام ہوتا ہے جو اپنے پیچھے بہت سے سوالات چھوڑ جاتا ہے۔ افسانے میں "ہیرے" کے بال

 اور وہ ریل وہ نہ ملا چاٹ کرموت کی صورت میں انسان اپنے دکھوں سے نجات پاسکتا ہے۔ وریام ہیراچاٹ کے مرجاناچاہتاتھا لیکن

نا کیوں لے کر  گھر سے کھاگاڑی کے نیچے لیٹ کر مر گیا۔ ہوش کی حالت میں ہونے پر جب وریام بیگم پر گرجتا ہے کہ وہ چودھری کے

تآئی تو زینو اپنے دکھوں کا بیان یوں کرتی ہے:

ھا ر ی پنشن کا  بھی کوئی فیصلہ نہیں ہوا اور وریام میں نے

م

ی

ت

اد آبادی تو وہ مر "آج ایک سال سے 

ہ گیا س باقی ربرتن تک بیچ ڈالے ہیں جو تم نے بریلی سے خریدے تھے۔ ان میں سے ایک یہی  گلا

ریام میں اور  بتاؤ وہے جس میں ہم پانی بھی پیتے ہیں اور ایک دوسرے کا سر بھی پھوڑتے ہیں۔ تو پھر

ے دھوئے  نے کپڑبھرا ہے، میں کیا کروں ؟ تمھیں پتہ نہیں پر میں نے چکی پیسی ہے، میں نے پانی

 یہتم نے مجھ سے  رہتی ہو۔ ہیں۔ تم نے مجھ سے یہ بھی کبھی نہیں پوچھا کہ باہر جاکر اتنی دیر کیا کرتی

 چٹکی  بدلے میںبھی کبھی نہیں کہا کہ اجڑے بالوں میں کنگھی کرلو۔ میں نے محنت مزدوری کے بعد

ت(۳۰بھر آٹا پایا ہے۔ ")

 کا گہرا  یوں اس افسانوی مجموعے

ی

ت

ی

واضح دکھائی دیتا ہے جس کی ایک وجہ یہ بھی ہے  رنگ کا جائزہ لیا جائے تو اس میں علام

کہ  افسانے حالات کے بیان سے زیادہ ان کے اثرات سے تعلق رکھتے ہیں۔ اس ضمن  میں دیکھاجائے تو پرمیشر سنگھ ہجرت کے بعد کے 

سیف الدین کے بیٹے کو قتل ہوئے عرصہ بیت چکا ہے اور وہ ابھی تک اسے بے گورو  حالات  سے تعلق رکھتا ہے، "کفن دفن " میں میاں

کفن محسوس کرتے ہیں، "آئینہ" میں ماسی نشو کی ساری عمرمخرب الاخلاق حرکتوں میں گزری ہے، " گل رخے "میں گل رخ بیماری  کے 

پاس اس کے انتظامات کی رقم نہیں ہے، "بدنام "میں  آخری مرحلے پر ہے، "موچی" میں موچی کی شادی طے پاچکی ہے اور اب اس کے

دو پیار کرنے والے اجڑ چکے ہیں  اور نوراں کی بے راہ روی اور کے شوہر کی بے روزگاری اور کاہلی کے سبب ہے، "دارورسن" میں نتھو کی 

 فوجی جنگ بھگت چکا ہے اور اس ماں نفسیاتی مریضہ ہے اور موت سے بے خوفی اس کے گھر کے سکون کو غارت کرچکی ہے، "ہیرا" میں

کے اثرات کے تحت  پاگل پن میں مبتلا خود کشی کی جانب بڑھ رہا ہے جب کہ " بابا نور" کا جوان فوجی بیٹے کے بھی وفات پائے دس سال 

 متا ہے۔بیت چکے ہیں۔ البتہ ان افسانوں میں محض ست بھرائی ایسا افسانہ ہے جو احوالِ واقعہ اور اس کے اثرات کے گرد گھو

تحوالہ جات

، اسلام ۱۰۸:ادبیات، احمد ندیم قاسمی نمبر، شمارہ  سہہ ماہی، مقالہ، مشمولہ:افسانہ نگاری میں ندیم کا مقام  ردوا ت محمد ملک،فتحت۔۱

 ۱۴۱ص:، ۲۰۱۶جنوری تا جون اکادمی ادبیات، ،آباد

  ۶۷۹ء ص۱۹۷۴ حسن سہیل لمیٹڈاردو بازار، مکتبہ لاہور،دہلوی، احمد سید،مرتب: فرہنگِ آصفیہ)جلد سوم(، ت۔۲

 ۷ص:ء، ۱۹۹۵مکتبہ اساطیر،  ،احمد ندیم قاسمی، بازارِ حیات، لاہورت۔۳

 ۹،ص:ایضاًت۔۴

 ۱۳۔۱۲ص:ایضاً، ت۔۵

 ۱۵ص:ایضاً،ت۔۶

 ۱۶ص:ایضاً، ت۔۷

 ۲۳ص:ایضاً، ت۔۸

 ۲۶ص:ایضاً، ت۔۹

ت۳۱ص:ایضاً، ت۔۱۰

ت۳۳ص:ایضاً، ت۔۱۱

ت۳۶۔۳۵ایضاً، ص:ت۔۱۲

ت۳۷ص:ایضاً، ت۔۱۳

ت۵۳ص:ایضاً، ت۔۱۴

ت۶۱ص:ایضاً، ت۔۱۵

ت۶۵ص:ایضاً،  ۔۱۶

ت۵۹ص:ایضاً، ت۔۱۷

ت۷۴ص:ایضاً، ت۔۱۸

ت۷۸ص:ایضاً، ت۔۱۹

ت۸۱ص:ایضاً، ت۔۲۰

ت۸۲ص:ایضاً، ت۔۲۱

 ۸۳ص:ایضاً، ت۔۲۲

 ۹۵ص:ایضاً، ت۔۲۳

ت۱۱۱ص:ایضاً، ت۔۲۴

ت۱۱۴ص:ایضاً، ت۔۲۵

 ۱۲۷ص:ایضاً، ت۔۲۶

 ۱۲۸ص:ایضاً، ت۔۲۷

ت۱۴۲ص:ایضاً، ت۔۲۸

ت۱۵۱ص:ایضاً، ت۔۲۹

 ۱۷۷ص:ایضاً، ت۔۳۰

